
				এই পাতাটির মুদ্রণ সংশোধন করা প্রয়োজন। 
বিচিত্র সাধ
আমি যখন পাঠশালাতে যাই
আমাদের এই বাড়ির গলি দিয়ে, দশটা বেলায় রোজ দেখতে পাই
ফেরি-ওলা যাচ্চে ফেরি নিয়ে । “চুড়ি চা—ই চুড়ি চাই” সে হাকে, চীনের পুতুল ঝুড়িতে তা’র থাকে, যায় সে চলে যে পথে তা’র খুসি,
যখন খুসি খায় সে বাড়ি গিয়ে । দশটা বাজে সাড়ে দশটা বাজে
নাইকো তাড়া হয় বা পাছে দেরি । ইচ্ছে করে শেলেট ফেলে দিয়ে
অমনি করে বেড়াই নিয়ে ফেরি ।
আমি যখন হাতে মেখে কালী
ঘরে ফিরি—সাড়ে দশটা বাজে 5 কোদাল নিয়ে মাটি কোপায় মালী
বাবুদের ঐ ফুলবাগানের মাঝে । কেউ ত তা’রে মানা নাহি করে কোদাল পাছে পড়ে পায়ের পরে, গায়ে মাথায় লাগচে কত ধূলে
কেউ ত এসে বকে না তা’র কাজে !

